
وه رگێران ژ فارسی: سادق سالح )بابێ جەنگو(ی

 
فەرەیدوون موشیری)*(

بێی تە، لبەر تاڤەهەیڤێ جارەکا دی د وێ کۆڵانێ را چووم

ئەز هەمی بووم چاڤ، ب هوورک ل دووڤ تەگەریام!

ژ ڤیانا دیتنا تە، قەدەحا ژیانا من مشت و بسەرداچوو

بووم ئەز ئەو عاشقێ شێت و شەیدا

د حەشارگەها رحا مندا،

 گولا بیرهاتنا تە، بشکۆڤی

باخێ سەد بیرەوەریا، کەنیا،

گولاڤا سەد بیرەوەریا، بلاڤ بوو:

هاتە بیرا من کو شەڤەکێ ئەم پێکڤە ل وێ کۆڵانێ بووین

فڕین د وێ خەلوەتا دلخوازدا، ئەم گەریاین

  لسەر وێ جۆکا ئاڤێ بۆ دەمەکی روینشتین

تە، هەمی نەهێنییێن جیهانێ

 د چاڤێن خوەیێن ڕەشدا کۆم کرین

ئەز ژی، حەیرانێ دیتنا چاڤێت تەمە

ئاسمانەکێ ساهی و شەڤەکا ئارام

بەختەکێ گەش و دەمەکێ ئارام

گۆلازێن هەیڤێ، خوە د ئاڤێ دا هەلاند بوون

دارێ هەمی چەقێن خوە بەر ب هەیڤێ ڤە  ئاراستە کربوون

شەڤ و دەشت و گول و کەڤر

هەمیا پێکڤە دلدایە ئاوازا پەپۆکا شەڤێ

ل بیرامنە، تە گۆتیە من:

ژ ڤێ ئەڤینێ برسە!

کۆڵان

بیستەکێ بینەرێ لسەر ڤێ ئاڤێ بە

ئاڤ خودیکا ئەڤینەکا دەمکۆرتە

ئەڤرۆ بەرێ خوەدانا تە، بەرێخوەدانەک پەریشانە  

ڕاوەستە و ژ بیرنەکی، دەمێ دل د دەی دلدارەکێ دی  

دا ژ بیرکەی، بۆ چەندەکێ ژ ڤی باژێری سەفەرکە

من گۆتە تە: ترسا ژ ئەڤینێ!؟ نزانم!

دوور بوون ژ تە؟ چووجارا نکارم، نکارم!

هەر ل دەستپێکێ، کو دلێ من ژ بۆ ئەڤینا تە فری

مینا کۆترێ، من دادا سەر سیڤاندەیێ خانیکێ تە

تە، بەر د من وەرکرن، نە ئەز رەڤیم، نە ئەز فریم

هەر من د گۆت: تۆ نێچیرڤانی، ئەز خەزالا دەشتێمە

دا ببمە نێچیرا تە، ئەز ژێر و ژوور گەریام

ترسا ژ ئەڤینێ نزانم، نکارم!

رۆندکەک ژ تایەکی رژیا

پەپۆکا شەڤێ، ناڵینەکا خەمبار کر و ڕەڤیا

رۆندک د چاڤێن تە دا لڤلڤین

هەیڤ ب ئەڤینا تە کەنیا

دهێتە بیرا من: ئێدی من، ژ تە چ بەرسڤ نەبهیست

من خەم هەمبێز کرن

نە، ئەز هەڵوەشیام، نە، هەڵوەریام

کەفتمە د ناڤ کویراتیا خەما، وێ شەڤێ و شەڤێن دووڤرا.

ژ ئەڤیندارێ دل بریندار، ئێدی نەپرسی چ دەنگۆباس

نەکەی جارەکا دی د وێ کۆڵانێ را سەفەرکەی

بێی تە، لێ، ب چ رەوشێ، د وێ کۆڵانێ را ئەز بۆریم جارەکادی!

)*( فەرەیدوون موشیری )موشیری ئەفشار( ل رۆژا 1926/9/21 ل باژێرێ تەهران ژ دایک بوویە. هەر ل 

سەر دەمێ دبستانا دواناوەندی هەلبەست ڤەهاندینە و لگەل هندێ کو کارمەندێ وەزارەتا پۆست و تێلگرافێ 

بوویە 19 سالان رێڤەبەرێ بەرپەرێ وێژە و هەڵبەستێ یێ گۆڤارا رەوشەنفکر )رەوشەنبیر( بوو.

20 بەرهەمێن هەلبەستان و رەخنەیێن وێژەیی ل پاش خوە هێلاینە. فەرەیدوون موشیری ل25/ئۆکتۆبەرا 

2000 ل تەهران چوویە بەر دلۆڤانییا خودی. هەلبەستا کۆلان )کۆچە( ئێک ژ ناڤدارترین هەلبەستێن موشیری 

نە، هەروەسا ژی ئێک ژ هەلبەستێن ناڤدارێن ئەڤینداریێ یە د ناڤ هەڵەبەستا ئەڤرۆ )نوی( دا.




